
ZE DOZU? 
 
Urrundik ikusi zaitxut, burumakur. 
Burumakur, kieto. 
Han ikusten zaitxut. 
Zuk ez nauzu ikusi, ez za ohartu begira nagola, 
ez dirudi ezertaz ohartzen zanik… 
Baina nik ikusi zaitxut, 
burumakur, kieto, han… 
Ze dozu? 
Denbora pasa eta… 
han jarraitzen dozu, kieto, burumakur. 
Ze dozu baina? 
Arduratuko naiz…? 
Gerturatuko naiz. 
Pausoz-pauso, 
gertuago, 
ze dozu…? 
Burumakur, kieto, zihero zentrauta, 
beste ezertaz ohartzeko bezela, 
aurpegian irribarre bat 
eta esku artian liburu bat dozu. 
 

ANIMALIAK 
 
Loroak koloretsuak dira, 
koloretsuak loreak dira, 
loroak lorez inguratuta bizi dira, 
lorategi koloretsu batean. 
 
Ahateak atearen bestaldean 
aterki bat aurkitu du, 
ateri zegoenez, 
ahatea aterki gabe atera da. 
 
Birigarro gorria, 
txantxangorria larru gorritan ikustean, 
gorritu egin zen. 
Txantxangorriak berriz, 
gorriak ikusi zituen. 
 
Txakurrak truinean 



alboko tatruiarekin 
trufa bat trukatu du 
eta tatruiaz trufatu da. 
 

AMA 
 
Beldurtuta nagoenean 
zugana jotzen dut, 
triste nagoenean 
zugana jotzen dut, 
pozik nagoenean 
zugana jotzen dut, 
beti jotzen dut zugana, 
ezagutzen dudan pertsona ederrena zarelako, 
jatorrena, goxoena, ulerkorrena… 
Asko maite zaitut 
 
Beti egon zara hor niri laguntzeko, 
ni zaintzeko 
niri irakasteko 
ni maitatzeko 
munduko pazientzia eta goxotasun handienarekin, 
beharra dudanean beti zaude hor 
Asko maite zaitut 
 
Zure irribarre goxoak lasaitu egiten nau, 
baita zure begi marroiek, 
zure kanek grazia egiten didate, 
zure hankako behatz txikiak bezala, 
beti izan zara nire iluntasuneko argia, 
nire amets gaiztoetako salbatzaile, 
Asko maite zaitut 
 
Zuri esker dakit ekaitzaren ostean barealdia datorrela, 
edozer gauza txarrek alde ona duela, 
pertsona batek nire onetik ateratzen banau 
pazientzia eduki behar dudala, 
eta batez ere, 
saiatu eta saiatu nire helburuak lor ditzakedala, 
Asko maite zaitut 
 
Nire bizitzako onena zara, 
AMA 


